
Zamonaviy sharoitlarda raqamli transformatsiya milliy iqtisodiyotning 

raqobatbardoshligini oshirish salohiyatiga ega. Bugun amalga oshirilayotgan islohotlar va 

Yangi O„zbekistonning kelgusi besh yilga mo„ljallangan Taraqqiyot strategiyasi doirasida 

barcha asosiy sohalarni raqamlashtirish hamda mamlakatda haqiqiy axborot jamiyatini 

barpo etishga alohida e‟tibor qaratilmoqda. [1] 

“2017-2021-yillarda O„zbekiston Respublikasini rivojlantirishning beshta ustuvor 

yo„nalishi bo„yicha Harakatlar strategiyasi” hamda “Raqamli O„zbekiston – 2030” va 

“2022-2026-yillarga mo„ljallangan Yangi O„zbekistonning Taraqqiyot strategiyasi”da milliy 

iqtisodiyot, sanoat va umuman jamiyatda raqamli transformatsiyani amalga oshirishga 

qaratilgan bir qator chora-tadbirlar [2] ko„zda tutilgan. 

Raqamli iqtisodiyotni asosiy «drayver» sohaga aylantirib, 2026 yil oxiriga qadar uning 

hajmini kamida 2,5 baravar oshirish, bunda dasturiy mahsulotlar industriyasi hajmini 5 

baravar, ularning eksportini esa 10 baravar oshirib, 500 million AQSh dollariga yetkazish, 

shuningdek, iqtisodiyotning real sektorida hamda moliya va bank sohalarida ishlab 

chiqarish va operatsion jarayonlarni raqamlashtirish darajasini 70 foizgacha oshirish 

belgilangan. Bundan tashqari, shaharlarni raqamlashtirish, qurilish va loyihalashtirish ishlari 

sifatini oshirish va «Aqlli shahar» konsepsiyasi doirasida rivojlantirishga ustuvor ahamiyat 

berilmoqda. [3] 

O„zbekiston AKTni rivojlantirish va raqamlashtirish sohasida, ayniqsa, elektron davlat 

xizmatlarini [4] ko„rsatishda yuqori natijalarga erishdi. Shu bilan birga, Janubiy Koreya, 

Rossiya, Estoniya, Xitoy bilan davom etayotgan hamkorlik bilan bir qatorda, Germaniya, 

Buyuk Britaniya, AQSh, Singapur, Yaponiya kabi texnologik jihatdan rivojlangan 

davlatlarni mamlakatning IT-sektoriga jalb qilish, xalqaro hamkorlarning geografiyasini 

diversifikatsiya qilish muhim ahamiyatga ega. Raqamli ekotizimga, IT infratuzilmasiga va 

elektron xizmatlarga investitsiyalar [5] milliy iqtisodiyotni yanada modernizatsiya qilish va 

barcha sohalarda inklyuziv o„sishni jadallashtirishga xizmat qiladi. 

Iqtisodiyotning integratsiyallashuvi [6] jarayonida investitsion muhit [7] jozibadorligini 

ta‟minlashga erishish va maxsus iqtisodiy zonalar ko‟rinishidagi yangi hududiy 

markazlarning shakllanishi mamlakat iqtisodiyotiga [8] yuqori malakali ishchi kuchi jalb 

qlishga va istiqbolli infratuzilma loyihalarini amalga oshirish orqali hudud investitsion 

salohiyatidan [9] samarali foydalanishni ta‟minlaydi. 

Dunyo amaliyotidan bizga ma‟lumki, investitsion salohiyatdan samarali [10] foydalanish 

orqali yirik hududiy markazlar hissasi ortib boradi. Misol uchun jahon YaIMning 81 foizi, 

eksportning- 62 foizi, investitsiyalarning 83 foizi yirik hududiy markazlar hissasiga to‟gri 

kelmoqda.  Amalda investitsiya siyosati [11] har qanday davlatning iqtisodiy rivojlanishi va 

unda ishlab chiqarishni kengaytirishning eng asosiy yo‟nalishlaridan biri hisoblanadi. [12] 

Milliy iqtisodiyotni har tomonlama rivojlantirishda investitsion jozibadorlikni [13] 

oshirish bevosita faol investitsiya siyosatini [14] yurgizishni talab etadi. Investitsiyalar har 

qanday iqtisodiyotni harakatga keltiruvchi va uning taraqqiyotini ta‟minlovchi kuchi bo‟lib, 

iqtisodiyotimizga yo‟naltiriladigan investitsiyalar [15] hajmini oshirish lozim. 

O‟zbekistonda investitsion muhit jozibadorligini ta‟minlash va samarali boshqarish [16] 

muhim. Investitsion salohiyat va hudud investitsion salohiyatini boshqarish uchun hudud 

miqyosida investitsion faoliyatni tashkil etish [17] va boshqarish bo‟yicha tizimli tadqiqotlar 

[18] olib borish talab etiladi. 

Hudud investitsion salohiyatini samarali boshqarishda hudud hamda hududlararo 

miqyosda investitsion salohiyatdan samarali foydalanish nazariyasi tadqiqotchilar 

tomonidan yaqin davrdan boshlab chuqur o‟rganila boshlandi.  

Asosiy maqsad hududda mavjud mahalliy salohiyat, resurslar va iqtisodiy o‟sish 

zahiralaridan to‟liq foydalanishni boshqarishga yondoshuvlarni ishlab chiqishdir. [19]. 

Iqtisodiy o‟sish nazariyasi va ushbu masala yuzasidan mintaqashunos tadqiqotchilar 

tomonidan olib borilgan izlanishlardan  kelib chiqib aytish mumkinki, global miqyosda 

shunday mexanizmlar ishga tushmoqdaki, ular hududni global rivojlanishning muhim 

bo‟giniga aylantirish imkoniga ega. , ammo integratsion jarayonlarning jadallashuvi va 

globallashuv sharoitida hudud investitsion salohiyatini samarali boshqarish jarayonlarini 

tadqik etishning ilmiy vositalari yetarli darajada o‟rganilmagan.  

Hududlar investitsion salohiyatini samarali boshqarish [20] bo‟yicha baho berish 

usullarida ob‟ektning talqini butun hududning barcha jihatlarini qamrab ololmaydi va 

boshqaruv samaradorligini [21] ham to‟liq ochib berolmaydi. Shuni inobatga olib, 

bizningcha, hududlar ijtimoiy-iqtisodiy rivojlanishini boshqarish samaradorligini aniqlash 

uchun yangicha usulni tatbiq etish lozim. Bu borada «hudud-tizim» usulini qo‟llash va 

uning barcha uzviy bog‟liq bo‟lgan aloqalarini aniqlash hamda tizimga ta‟sir etishini 

namoyon etadigan sxemani yaratish masalaning tub mohiyatini ochib berishga xizmat 

qiladi. [22] 

Hududlar investitsion salohiyatini samarali boshqarish muammosini hal etishda tizimli 

yondashuvning bir qancha funksiyalarini keltirib o‟tish joiz, ya‟ni:  

• boshqaruvchi tizim;  

• boshqariladigan tizim - jamiyatning barcha unsurlariga ob‟ekt sifatida qarash; 

• o‟zaro bog‟liq tizim - turli institutlar aloqalari: to‟g‟ridan to‟g‟ri yoki bilvosita; vertikal 

yoki gorizontal. [23] 

Hududlar rivojlanishini boshqarish tizimi jamiyatda mavjud bo‟lgan barcha resurslar, 

moddiy, intellektual, moliyaviy, axborot, demografik resurslardan samarali sarflanishiga 

shart-sharoit yaratib berilishini ta‟minlashi kerak. [24]. 

Mamlakat iqtisodiyotida investitsion salohiyat yoki alohida hudud investitsion 

salohiyatini tizimli boshqarishda [25] ularga yagona tizim sifatida qarash, bir necha 

funksional bog‟lik ierarxik bo‟g‟inlardan tarkib topganini va yagona maqsad sari 

harakatlanishini qayd etish lozim. [26] Hududning investitsion salohiyatini boshqarish 

tizimi o‟ziga xos murakkab bo‟lib, u mavjud guruhlar (xo‟jalik yurituvchi sub‟ektlar, 

nodavlat notijorat tashkilotlari, o‟z-o‟zini boshqarish organlari, turli institutlar)ni yagona 

maqsad sari birlashtirish bilan bir qatorda, ularning manfaatlarini inobatga olish zarur. 

Demak, bu yerda turli manfaatlarni muvofiqlashtirish [27], tuzilmalarning har birini 

individual rivojlanishiga shart-sharoit yaratish, kerak paytda nazorat qlish [28] va 

monitoringini muntazam olib borishni yo‟lga quyish muhim jihatlardan hisoblanadi. 

----------------------------- 

